Myfrdod ar gyfer mis Tachwedd

“Fel mae y dydd yn byrhau a’r nos  yn hirhau diolchwn iti o Dad am fendithion y tymhorau. Mae mis Tachwedd yn mis o ddisgwyl – disgwyl am yr adfent am am Wyl y Geni. Boed ini gyd fod yn fobl ddisgwylgar ond hefyd yn bobl weithgar – bobl sydd yn gwrando ar dy lais di ac yn barod i gofio fod bob mab iti yn frawd ini o Dduw”
Gwyl Ddiolchgarwch  Daeth drost 50 o blant ac oedolion i’r oedfa deulu Diolchgawrch ar Hydref 9fed a chawsom oedfa llawen dan arweiniad Llinos Roberts. Ein pregethwr gwadd  Nos Fawrth Hydref 11 oedd Dafydd Iwan  a braf oedd gweld y Capel yn llawn gyda rhai wedi dod o bell . Mawr ddiolch  i Mrs Elen Wyn Jones am lywyddu’r oedfa, i Mr David Mawdsley am fod wrth yr organ a Mrs Margaret Williams am addurno’r Capel. Derbynwyd £172 mewn offrwm i’w rannu rhwng Cymorth Cristnogol a St Cyndeyrn. I ddiweddu’r wythnos chafwyd oedfa dan ofal Parch Megan Williams. Llawer o ddiolch i Mrs Olwen Davies am baratoi paned a bwyd i bawb ar ol yr oedfaon.
Cofion  - Rydym i gyd yn meddwl llawer iawn am Mr Meirion Jones Rhewl  gan obeithio y bydd gartref o’r ysbyty yn fuan

Dymuniadau Da – Mae Katy Mawdsley wedi mynd i Affrica am 10 mis  i  wneud gwaith ddyngarol gyda phlant amddifad a dymunwn yn dda iddi . Hefyd llongyfarchiadau mawr i Gareth Mawdsley , ei brawd , ar ei briodas ddiweddar gyda Rachel. 

Oedfa Garolau Cymraeg Hosbis Sant Cyndeyrn – Bydd yr oedfa yma yn cael eu chynnal dan olau canwyll am 6yh Nos Sul Rhagfyr 4ydd yng Nghapel  Waengoleuoged – croeso cynnes i bawb
Ymweld a’r Stabl -  Prynhawn Sul Rhagfyr 18fed am, 3yp  bydd Oedfa Nadolig gwahanol pryd byddem yn cyfarfod yn y Capel ac yna cyd gerdded i;r Stabl i weld pawb a  ymwelodd a’r Stabl y Nadolig cyntaf un. Bydd Band Pres y Wyddgrug yn arwain y carolau a bydd paned a lluniaeth i bawb ar ddiwedd yr oedfa. Gwisgwch yn gynnes a dewch a golau gyda chi. Rhaid i bob plentyn gael eu warchod.   

Ffair  Grefftau  Sadwrn  Rhagfyr 10fed  1yp-4.30 yp yng Nghapel Y Waen – Rydym yn  cynnal Ffair Grefftau yn y Capel eleni.  Bydd llawer o grefftau ac anrhegion gwahanol ac unigryw ar werth  ynghyd a mins peis,  pwdin Nadolig, addurniadau Nadoligaidd ayb  a  chyfle i weld   y Capel wedi eu addurno ar gyfer y Nadolig. Bydd paned a a lluniaeth ar gael . Mynediad am ddim. Holl elw at  Hosbis Sant Cyndeyrn a chymorth i’r henoed a methedig. 
 Dymuniadau Da  - rydym yn meddwl llawer am Mr Meirion Jones sydd yn yr ysbyty gan obeithio y bydd gartref yn fuan. 
Parseli ar Gyfer y Rhai Anghenus

Bob blwyddyn mae criw ohonom yn prynnu bwydydd ychwanegol gyda’n siopa wythnosol er mwyn cael darparu parseli ar gyfer rhai sydd yn sal neu mewn angen. Os hoffwch helpu gyda hyn byddem yn ddiolchgar iawn o pacedi bach o te, coffi, siwgwr, tuniau o cawl,, bisgedi, pwdin Dolig unigol ,  siocled , fferins ayb. Pacedi bach sydd angen gan fod mwyafrif y bobl sydd yn derbyn y parseli yn byw eu hunain.  Cyn dosbarthu y parseli ar noswyl Nadolig rydym yn coginio  cynnyrch cartref ee mins peis, cacennau I’w rhoi yn y parseli hefyd. Mae pawb sydd yn cael parsel mor  ddiolchgar amdano ac I rai dyma efallai yr unig anrheg Nadolig meant yn eu dderbyn. 

 
Grwp Plant  - Daeth 6 o blant bach dan 5 oed ac un brawd bach pythefnos oed ir grwp plant. Dan arweiniad Anti Elen Wyn ac Anti Meinir Llwyd bu ini feddwl am beth sydd ganddom i ddiolch amdano, creu lluniau, canu , peintio a chael diod a pizza cyn mynd adref. Bydd y cyfarfod nesaf ar Hydref 30 – croeso cynnes i bawb 

Grwp Gofal Dydd Iau – Ers ail gychwyn ar ol gwylia;r haf rydym wedi bod  yn brysur gyda;r gweithgareddau a wedi croesawu Mrs Betty Lloyd Roberts, Mrs Gwyneth Wynne , - Miss Catherine Roberts a Mrs Alice Morris  atom ac rydym yn mawr obeithio bydd Mr Meirion Jones yn ol gyda ni yn fuan iawn. Mae  croeso i unrhyw un atom ar ddydd Iau o 11yb – 3yp ar gyfer ddiwrnod o fwynhad a hwyl ac i rhoi seibiant i ofalwyr hefyd– mae trafnidiaeth ar gael o ddrws i ddrws. 

Apel  am Ddeunydd Crefft – os oes gaddoch  edafedd gweu ; nodwyddau gweu; darnau o ddefnydd sbar ayb buasem yn ddiolchgar ohonynt ar gyfer ein grwp Dydd Iau cysylltwch a ni www.capelywaen.btck.co.uk 
Yngynghoriad  - Bu ymgynghoriad drost 2 ddiwrnod yn Neuadd y Plwyf y Waen gan cwmni TEG sydd am rhoi gweithdy gwastraff bwyd yn y Waen ar safle’r hen lladd-dy. .

Neuadd y Plwyf – Mae y Neuadd wedi cael blwyddyn llwyddiannus iawn o ddefnydd gan gwahanol mudiadau ar gyfer pwyllgorau ynghyd a partion , dosbarthiadau a gweithdy cerdd. Mae y neuadd gyda WI-FI, parcio hwylus ac mewn man hynod o gyfleus ac ar gael i’w logi am bris rhesymol iawn

